
“Оқтош дон” акциядорлик жамияти акциядорларнинг навбатдан ташқари умумий йиғилишининг
5-сон баённомаси
	2022 йил 9 декабр                                                                              Оқтош  шаҳри, 
Соат14:00	                                                                                       Ж.Мирзаев 2 уй



Йиғилишда қатнашди:	
Хужабеков Шавкат Жуманович - 2022 йил 29 мартдаги 70 сонли ишончномага асосан “Ўздонмаҳсулот” акциядорлик компанияси (кейинги ўринларда - Компания) номидан улуши (57,49 фоиз) овозга эга.
Йиғилиш раиси:			               Ш.Хужабеков – Кузатув кенгаши раиси
	Иштирок этганлар:


	
	“Оқтош дон” акциядорлик жамияти акциядорлари ҳамда улар номидан келган вакиллар, жамият кузатув кенгаши ва бошқаруви аъзолари (рўйхатга олиш қайдномаси  бўйича)



Йиғилиш жамиятнинг Маъмурий биносида ўтказилди.
Жами овоз берувчи акциялар 1 413 196 дона. Йиғилишда иштирок этаётган акциядорлар ва уларнинг вакилларига тегишли овоз берувчи акциялар сони   1 182 324 дона. Йиғилиш кворуми 83,66 фоиз.
Кун тартибидаги масалалар:
Кун тартибидаги биринчи масала юзасидан йиғилиш раиси Ш.Хужабеков сўзга чиқиб, Ўзбекистон Республикаси “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги қонунининг 66-моддасига мувофиқ, овозларни санаб чиқиш, умумий йиғилишда иштирок этиши учун акциядорларни рўйхатга олиш, шунингдек овоз бериш бюллетенларини тарқатиш учун жамият Кузатув кенгаши томонидан саноқ комиссияси тузилиб, унинг аъзолари сони ва шахсий таркиби акциядорларнинг навбатдан ташқари умумий йиғилишида тасдиқланиши белгиланганлигини билдирди.
Шундан сўнг, йиғилиш раиси акциядорларнинг умумий йиғилиши кун тартибидаги масала, яъни навбатдан ташқари умумий йиғилишни олиб бориш тартиби ва регламентини тасдиқлаш таклифини киритди. Йиғилишда маърузага чиқувчиларга 10 дақиқа, муҳокама учун 5 дақиқа, шунингдек, йиғилишни танафуссиз якунлаш таклиф этилди ва очиқ овоз бериш орқали тасдиқлаб беришини сўради.
Шундан сўнг ушбу масала овозга қўйилди.
Овоз бериш натижалари қуйидагича бўлди:
		т/р
	
	Тарафдорлар
	Қаршилар
	Бетарафлар

	1
	
	1 182 324 (100 фоиз)
	Йўқ
	йўқ





Саноқ комиссиясининг таркиби камида уч кишидан иборат бўлиши ҳамда бу таркибга жамият кузатув кенгашининг аъзолари, тафтиш комиссиясининг аъзолари (тафтишчиси), жамият бошқарув раиси, жамият бошқаруви аъзолари, ишончли бошқарувчи, шунингдек ана шу лавозимларга номзоди кўрсатилган шахслар кириши мумкин эмаслиги маълум қилинди. Кузатув кенгаши раиси акциядорларнинг навбатдан ташқари умумий йиғилиши кун тартибидаги иккинчи масала бўйича, акциядорлар томонидан тасдиқлаш учун қуйидаги таркибда саноқ комиссияси аъзоларини таклиф қилди ҳамда очиқ овоз бериш орқали тасдиқлаб беришларини сўради.
	т/р
	Фамилия исми шарифи
	Лавозими

	1
	Адизов Умар Одилович
	“Оқтош дон” АЖ қишлоқ хўжалиги бўлими бошлиғи

	2
	Аҳмедова Мафтуна Эсановна
	“Оқтош дон” АЖ ҳисобчи

	3
	Қахаров Шербек Суннатуллаевич
	“Оқтош дон” АЖ ахборот ва коммуникация бўлими мутахассиси


Шундан сўнг ушбу масала овозга қўйилди.
Овоз бериш натижалари қуйидагича бўлди:
		т/р
	
	Тарафдорлар
	Қаршилар
	Бетарафлар

	1
	
	1 182 324 (100 фоиз)
	йўқ
	йўқ





Қуйидаги (Кузатув кенгаши йиғилиш баёни билан тасдиқланган ва олдиндан акциядорларга тарқатилган) кун тартиби ўқиб эшиттирилди:
1. Акциядорларнинг навбатдан ташқари умумий йиғилиши регламентини тасдиқлаш тўғрисида;
2. Акциядорларнинг навбатдан ташқари умумий йиғилиши саноқ комиссияси сони ва шахсий таркибини сайлаш тўғрисида;
[bookmark: _Hlk120698623]3.Жамиятнинг 2022 йил 9 ой молиявий кўрсатгичлардан келиб чиқиб соф фойда тақсимоти ва дивиденд тўловини тақсимлаш тўғрисида;
Шундан сўнг, йиғилиш раислигига Ш.Хужабеков, котиблигига жамиятнинг қимматли қоғозлар бўйича мутахассиси А.Сайфуллаев  номзодлари таклиф этилди.
[bookmark: _Hlk99714115]Акциядорларнинг навбатдан ташқари умумий йиғилишига Кузатув кенгаши раиси Ш.Хужабеков, аъзолари, жамият бошқарув раиси Т.Худойбердиев ва бошқа ижро органи аъзоларининг номзодлари таклиф этилди.
Йиғилиш раиси кун тартибидаги биринчи ва иккинчи масалалар акциядорлар томонидан очиқ овоз бериш орқали тасдиқлаб олинганлиги сабабли, кун тартибидаги учинчи асосий масалани кўриб чиқиш таклифини киритди.
Кун тартибидаги учинчи масала бўйича кузатув кенгаши раиси Ш.Хужабеков ўз сўзида Ўзбекистон Республикасининг “Акциядорлик жамиятлари ва акциядорларнинг хуқуқларини ҳимоя қилиш тўғрисида”ги Ўзбекистон Республикаси Қонунига ўзгартириш ва қўшимчалар киритиш ҳақида”ги Қонунининг 50-моддасига асосан акцияларнинг ҳар бир тури бўйича дивидендлар тўлаш, дивиденднинг миқдори, уни тўлаш шакли ва тартиби тўғрисидаги қарор жамият кузатув кенгашининг тавсияси, молиявий ҳисоботнинг ишончлилиги ҳақида аудиторлик хулосаси мавжуд бўлган тақдирда, молиявий ҳисобот маълумотлари асосида акциядорларнинг умумий йиғилиши томонидан қабул қилинади. Дивидендларнинг миқдори жамият кузатув кенгаши томонидан тавсия этилган миқдордан кўп бўлиши мумкин эмас. Акциядорларнинг умумий йиғилиши акцияларнинг муайян турлари бўйича дивидендлар тўламаслик тўғрисида, шунингдек жамият уставида дивиденд миқдори белгилаб қўйилган имтиёзли акциялар бўйича тўлиқ бўлмаган миқдорда дивидендлар тўлаш ҳақида қарор қабул қилишга ҳақли. Дивидендлар тўлаш тўғрисидаги қарорда дивидендлар тўлаш бошланадиган ва тугалланадиган саналар кўрсатилган бўлиши лозимлигини билдирди.
Жамият бош хисобчиси У.Ортиқов, ташки аудиторлар томонидан тақдим этилган Жамиятнинг 2022 йил 9 ой якуни бўйича молиявий кўрсатгичлари якуний ҳисоботи, бухгалтерия баланси, фойда ва зарарлари ҳисоб-варағи, соф фойда тақсимоти ва дивиденд ҳажмини шакллантириш тўғрисида маълумоти билан йиғилиш иштироқчиларини таништириб ўтди.(ташқи аудит хулосалари илова қилинади). 
Жамиятнинг 2022 йилнинг 9 ой якунлари бўйича молиявий ҳисоботларига асосан, 2022 йилнинг 1 октябрь ҳолатига жамиятнинг жами баланси 351 455 219 минг сўмни ташкил қилганлигини, узоқ муддатли активлар 47 711 669 минг сўмни, жорий активлар 303 743 550 минг сўмни, ўз маблағлари манбаи 20 396 505 минг сўмни, мажбуриятлари 331 058 714 минг сўмни ташкил қилганлиги билдирилган. Шунингдек жамият 2022 йилнинг 9 ой якуни бўйича 485 млн 067 минг сўм соф фойда билан чиққанлигини маълум қилинган.			Мазкур баён билан жамиятнинг 2022 йилнинг 9 ой якуни натижалари бўйича 485 067 минг сўм соф фойданинг:
- 50 фоизи (242 533,5 минг сўм)  ишлаб чиқаришни ривожлантиришга; 
- 50 фоизи (242 533,5 минг сўм) акциядорларга дивиденд тўловларига (бунда ҳар бир дона акция учун 170,96 сўм) йўналтириш бўйича таклифни киритди.
Йиғилиш иштирокчилари фикр-мулоҳозаларидан сўнг, раислик этувчи кун тартибидаги учинчи масалани овозга қўйиш таклифини билдирди:
Таклиф этилган кун тартибидаги учинчи масала бир овоздан маъқулланди. Қарши ва бетарафлар бўлмади.
Овоз бериш натижалари қуйидагича бўлди:
		т/р
	тарафдорлар
	қаршилар
	бетарафлар

	1
	1 182 324 ( 100 фоиз)
	йўқ
	йўқ



	
	



Кун тартибидаги масалаларни муҳокама қилиб, акциядорларнинг навбатдан ташқари умумий йиғилиши қарор қилади:
1. Акциядорларнинг навбатдан ташқари умумий йиғилишини олиб бориш тартиби ва регламенти тасдиқлансин;
2. Акциядорлар томонидан кўриб чиқилиб, тавсия этилган бугунги умумий йиғилиш саноқ комиссияси сони ва шахсий таркиби тасдиқлансин;
3. Жамиятнинг 2022 йил 9 ой якуни бўйича молиявий кўрсатгичлари якуний ҳисоботи, бухгалтерия баланси, фойда ва зарарлари ҳисоб-варағи, соф фойда тақсимоти ва дивиденд ҳажмини шакллантириш тўғрисида маълумоти тасдиқлансин. Жамиятнинг 2022 йил 9 ой якуни бўйича ҳисобланган 485 067,0 минг сўм соф фойдаси қўйидагича, яъни: 
- 50 фоизи (242 533,5 минг сўм)  ишлаб чиқаришни ривожлантиришга; 
- 50 фоизи (242 533,5 минг сўм) акциядорларга дивиденд тўловларига (бунда ҳар бир дона акция учун 170,96 сўм) тўлашга  йўналтирилсин.
Ҳисобланган дивидендлар 2022 йил 9 декабрдан 2023 йил 6 февралгача бўлган муддатда тўлаб бериш чоралари кўрилсин. Акциядорларга дивидендларни ўз вақтида тўлаш маъcулияти жамият бош ҳисобчиси У.Ортиқовга юклатилсин.
Мазкур қарорни ижросини таъминлаш “Оқтош дон” АЖ Кузатув кенгаши ва Ижроия органи зиммаси юклансин.


Йиғилиш раиси:					Ш.Хужабеков

Йиғилиш котиби:					А.Сайфуллаев


[bookmark: _GoBack]Баённома 2022 йил 09 декабр куни расмийлаштирилди.


